
Тақризи
ба автореферати диссертатсияи Ғаниева Нисолатхон Негматовна дар 
мавзуи “Нақши ҷаҳонбинии илмӣ ва тафаккури техникӣ дар таҳкими 
пояҳои давлати дунявӣ дар Ҷумҳурии Тоҷикистон” барои дарёфти 
дараҷаи илмии номзади илмҳои фалсафа аз рӯйи ихтисоси 09.00.11 - 
Фалсафаи иҷтимой

Раванди ҷаҳонишавӣ, ки имрӯзҳо дар саросари ҷаҳон доман 
густурда, падидаву дигаргуниҳои мухталифро ба бор оварда истодааст, 
метавонад ба кишварҳои рӯ ба тараққӣ ва дорои фарҳанги суннатӣ 
таъсири манфии худро расонад. Дарки моҳияти ҷаҳонишавию ҷаҳонгароӣ 
ва дар муқобили таъсироти манфии он қобилияти истодагарӣ доштан, 
масъалаи муҳимест, ки ба маърифату дониш ва қобилияти андешаву 
тафаккури таҳлилӣ вобастагии ногусастанӣ дорад. Ҷаҳонбинии илмӣ ва 
қобилияти баланди андеша василаи муҳимтарине ҳастанд, ки инсонро ба 
дарки моҳияти ҳастй, ҳаводису воқеоти олам ва интихоби дуруст 
раҳнамоӣ месозад.

Ҷаҳонбинии илмй ва тафаккури техникӣ, ки асоси онҳоро ақлоният 
ва ақлгароӣ ташкил медиҳад, моҳиятан ба он равона шудаанд, ки 
зиндагии иҷтимоии инсонро беҳтар намуда, аҳли ҷомеаро аз хурофоту 
таассуб эмин ва ба шинохти маънию моҳияти зиндагй раҳнамун созанд. 
Тавассути ақлгароӣ ва ҷаҳонбинии илмӣ инсон метавонад маънии 
зиндагиро пайдо намуда, ба ташкили ҷомеаи бонизом шарафёб гардад. 
Мавзуи диссертатсияи Ғаниева Н.Н. ба муайян намудани арзиши ҳамин 
ҷомеаи ақлгаро ва давлатдорие, ки дар асоси ақлу мантиқ ва ҳамқадам бо 
ҷомеаи муосир бунёд мегардад, нигаронида шудааст. Диссертант ба 
маврид қайд менамояд, ки “Ҷумҳурии Тоҷикистон бунёди давлати 
дунявиро пеш гирифта, дар роҳи расидан ба ин ҳадаф як қатор тадбирҳоро 
амалй сохт, ки ба куллй ҷавобгӯи талаботи тамоми сокинони кишвар ва 
вазъи ҷомеаи муосир дар ҷумҳурй мебошанд. Бояд таъкид намуд, ки 
интихоби чунин характери давлатдорӣ интихоби илман асоснок аст, зеро 
давлати дунявӣ шакли олии таъмини озодии виҷдон барои ҳар як 
шаҳрванд буда, аксарияти кулли давлатҳои муосир бо ҳамин роҳ пеш 
мераванд. Аз ин рӯ, на танҳо интихоби шакли дунявияти давлат, балки 
мунтазам таҳким бахшидани пояҳои он вобаста ба дигаргуниҳое, ки дар 
ҷомеа ба вуқуъ мепайванданд, масъалаи мубрам буда, дар шароити 
Тоҷикистон тақозо карда мешавад, ки бо такя ба ҷаҳонбинии илмӣ ва 
тафаккури техникй дар роҳи рушди давлати дунявй мунтазам тадбирҳои 
зарурй андешида шаванд. Маҳз бо ҳамин роҳ таъмини ҳуқуқҳои инсон,



рушди фарҳанги тамоми сокинони кишвар новобаста аз ирқу нажод, дину 
мазҳаб дар шароити Тоҷикистон, ки дар он на танҳо пайравони дини 
ислом, балки намояндагони дину мазҳабҳои дигар низ истиқомат 
мекунанд, имконпазир мегардад”(С.З). Андешаи диссертантро ҷонибдорӣ 
намуда, таъкид менамоем, ки Тоҷикистон бо интихоб намудани тарзи 
давлатдории дунявӣ ба муваффақиятҳои назаррас ноил гардидааст ва 
месазад, ки аз ҳар ҷиҳат он тақвият дода шавад. Анҷом додани корҳои 
таҳқиқотӣ ва муайян намудани арзиши ин тарзи давлатдорӣ, пешниҳоди 
назарияҳои илман асоснок ҷиҳати рушди босуботи он икдоми шоён ва 
лоиқи дастгирии ҳамаҷониба мебошад.

Бо дарназардошти ин ва дигар андешаҳои арзишманде, ки дар 
автореферати диссертатсия оварда шудаанд хулоса кардан мумкин аст, ки 
мавзури рисолаи номзадии Ғаниева Н.Н. ба яке аз масъалаҳои мубрами 
фалсафаи иҷтимоии муосири тоҷик бахшида шудааст.

Таҳлили автореферати диссертатсияи Ғаниева Н.Н. нишон медиҳад, 
ки муаллиф тавонистааст бо далелҳои мушаххас муҳиммияти мавзуъ, 
дараҷаи омӯзиш ва арзишмандии таҳқиқотро муайян ва дар ин замина 
ҳадафи хешро мушаххас намуда, масъалагузориҳои мантиқан ба мавзуъ 
ҳамоҳангро пешниҳод ва онҳоро ба таври системавӣ коркард намояд. 
Маҳз принсипи мантиқият имконият фароҳам овардааст, ки диссертант 
ба ҳадафи гузошташудаи худ ноил гардад.

Навгониҳои илмии пешниҳодшуда пурра ҷавобгӯи талаботи 
методологияи илмӣ буда, моҳияти таҳқиқоти анҷомшударо ифода 
менамоянд. Онҳо бо нуктаҳои ба ҳимоя пешниҳодшаванда тавъам буда, 
аз муҳтавои кори илмӣ сарчашма мегиранд.

Мақолаҳои илмии дар маҷаллаҳои тақризшавандаи КОА-и назди 
Президенти Ҷумҳурии Тоҷикистон ва дигар маҷмуаҳо нашрнамудаи 
диссертант ба кори диссертатсионӣ алоқамандии бевосита доранд.

Хулосаҳо ва тавсияҳо оид ба истифодаи амалии натиҷаҳои 
бадастомада дар автореферати диссертатсия асоснок мебошанд. Ҳар як 
банди хулоса аз вазифаҳои гузошташуда сарчашма гирифта, дар 
зербобҳои диссертатсия таҳлил ва пешниҳод гардидаанд.

Дар автореферати диссертатсияи Ғаниева Н.Н. баъзан иштибоҳоти 
ҷузъй ба назар мерасанд. Аз ҷумла:

1. Якчанд тавсияҳо оид ба истифодаи амалии натиҷаҳои бадастомада 
хусусияти пешниҳодй касб кардаанд. Маълум нест, ки натиҷаҳои 
бадастомадаи кори илмӣ дар кадом бахшҳо ба таври амалй истифода 
мешаванд?

2. Якчанд хатогиҳои грамматикй, техникй ва мантиқй дар матни 
автореферат дида мешавад.



Эродҳо ҷузъӣ ҳастанд ва барои таҳқиқоти ояндаи диссертант пешниҳод 
мегарданд.

Дар асоси таҳлили ҳамаҷонибаи автореферати диссертатсияи 
Ғаниева Н.Н. дар мавзуи “Нақши ҷаҳонбинии илмӣ ва тафаккури 
техникӣ дар таҳкими пояҳои давлати дунявӣ дар Ҷумҳурии Тоҷикистон” 
хулоса кардан мумкин аст, ки он дар дараҷаи зарурӣ таҳия гардида, ба 
талаботи “Тартиби додани дараҷаҳои илмй”, ки бо қарори Ҳукумати 
Ҷумҳурии Тоҷикистон аз 30 июни соли 2021, №267 тасдиқ шудааст, 
мувофиқ буда, муаллифи он сазовори дарёфти дараҷаи илмии номзади 
илмҳои фалсафа аз рӯйи ихтисоси ихтисоси 09.00.11 -  Фалсафаи иҷтимой 
мебошад.

